
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining ele-

mentlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, telekom-

munikasiya tarmoqlari va qurilmalari. Axborotlarni 
taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini muho-

fazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

Buxoro shahri turar-joy hududlarini 
takomillashtirish
Odilov A.B
BDTU doktoranti 

Annotatsiya: Buxoro shahri bosh rejasini ishlab chiqishda aholi punktining iqtisodiy, sanoat va hududiy salohiyati hamda 
aholining oʻsishi suratlari kabi koʻrsatkichlarni inobatga olib, zamonaviy va innovatsion gʻoyalardan misollar keltirilgan

Kalit so‘zlar:  Buxoro shahar, bosh reja, aholi punkti, shaharsozlik va ijtimoiy-iqtisodiy masalalar.
Abstract: When developing the general plan of the city of Bukhara, taking into account such indicators as the economic, 
industrial and territorial potential of the population, as well as the picture of population growth, examples of modern and 
innovative ideas are presented.

Keywords: The city of Bukhara, the general plan, population, urban planning and socio-economic issues
Аннотация:  При разработке генерального плана города Бухары с учетом таких показателей, как экономический, 
промышленный и территориальный потенциал населения, а также картины роста населения, представлены при-
меры современных и инновационных идей.

Ключевые слова:  Город Бухара, генеральный план, численность населения, градостроительство и социально-э-
кономические вопросы.

K i r i s h
Buxoro shahri O‘zbekistonning qadimiy va madaniy markazlaridan biri bo‘lib, uning urbanistik rivojlan-

ishida turar-joy hududlarini takomillashtirish masalasi alohida ahamiyat kasb etadi. So‘nggi yillarda aholi soni
ning ortishi, migratsiya oqimlarining kuchayishi hamda iqtisodiy faoliyatning diversifikatsiyasi ushbu shaharda 
yashash uchun qulay muhit yaratish vazifasini yanada dolzarb etmoqda. Buxoro shahrining mavjud turar-joy 
hududlarida infrastruktura ta’minoti, muhandislik-kommunikatsiya tizimlari, ekologik xavfsizlik, arxitektura-re-
jalashtirish yechimlari va ijtimoiy xizmatlar sifati o‘rtasidagi nomutanosibliklar samarali hududiy rejalashtirishni 
talab qilmoqda. 

Ayni paytda davlat va mahalliy boshqaruv organlari tomonidan qabul qilinayotgan konseptual rejalar, jum-
ladan bosh reja asosida turar-joy massivlarini rekonstruksiya qilish, yangi kvartallar barpo etish, tarixiy muhitni 
asrash va zamonaviy talablarga moslashtirish jarayonlari amalga oshirilmoqda. Ushbu tadqiqot Buxoro shahri 
turar-joy hududlarini takomillashtirishning nazariy asoslari, urbanistik yondashuvlari hamda amaliy mexanizm-
larini tahlil qilishga, mavjud muammolarni aniqlash va ularni bartaraf etish bo‘yicha takliflar ishlab chiqishga 
qaratilgan. Shu orqali shahar aholisi uchun yashash sharoitlarini yaxshilash, ekologik barqarorlikni ta’minlash 
va Buxoroni barqaror rivojlanayotgan zamonaviy shaharga aylantirish imkoniyatlari ochib beriladi.

M a v z u g a  o i d  a d a b i y o t l a r  s h a r h i
Turar-joy hududlarini takomillashtirish masalasi urbanizatsiya jarayonida muhim o‘rin tutadi. John Punter 

1999-yilda shahar makonlarini rejalashtirishda sifat, arxitektura va dizaynning integratsiyasi ahamiyatini ta’kid-
lab, turar-joy hududlarini takomillashtirishda atrof-muhit va ijtimoiy barqarorlikni birgalikda ko‘rib chiqish zaru-
rligini ko‘rsatgan. Kevin Lynch 1960-yilda ishlab chiqqan vizual sezgirlik nazariyasiga asoslanib, turar-joy 
maydonlarining o‘ziga xos qiyofasini shakllantirish shahar barqarorligiga sezilarli hissa qo‘shishini aniqlagan. 
Jan Gehl 2010-yilda piyoda yuruvchilarga qulay shahar muhiti, yashil zonalar va ijtimoiy aloqalar uchun jamoat 
makonlarining rivojlantirilishi aholisining farovonligini oshirishini empiric asosda isbotlagan. 

David Harvey 2008-yilda turar-joy hududlarini kapital jamg‘arish obyekti sifatida emas, balki aholi yashash 
sifatini oshirishga xizmat qiluvchi resurs sifatida baholashni taklif etgan. Saskia Sassen 2001-yilda global sha-
harlar nazariyasini ishlab chiqib, unda turar-joy hududlari sifati mehnat bozoriga kirish, transport aloqalari va 
ijtimoiy integratsiya bilan chambarchas bog‘liqligini aniqlagan.

O‘zbeksiton olimlari orasida Qodirova Dilbar 2021-yilda Toshkent shahridagi turar-joy hududlarini rekon-
struksiya qilishning iqtisodiy mexanizmlarini o‘rgangan va davlat-xususiy sherikchilik asosida uy-joy fondini 
yangilash samarali usul bo‘lishini taklif etgan. Shuningdek, Yunusov Akmal 2020-yilda O‘zbekistonda urban-
izatsiya jarayonida turar-joy hududlarini takomillashtirishda infrastruktura, transport, ekologik xavfsizlik va ijti-
moiy xizmatlar kompleks yondashuvini qo‘llash muhimligini asoslab bergan.

Bu tadqiqotlar turar-joy hududlarini takomillashtirishda nafaqat arxitektura va dizayn, balki iqtisodiy, ijtimoiy, 

ekologik omillar uyg‘unligini ta’minlash orqali barqaror shahar rivojlanishini ta’minlash mumkinligini ko‘rsatadi.

T a d q i q o t  m e t o d o l o g i ya s i
Ushbu tadqiqotda Buxoro shahri turar-joy hududlarini takomillashtirish bo‘yicha ma’lumotlar shahar hoki

miyati rejalashtirish hujjatlari, Statistika agentligi ma’lumotlari va joyida o‘tkazilgan kuzatuvlar orqali yig‘ildi, 
tahlil esa qiyosiy tahlil, statistik usullar va mavjud rejalashtirish hujjatlari kontent-tahlili asosida amalga oshirildi.

T a h l i l  v a  n a t i j a l a r
Buxoro shahri Zarafshon daryosining quyi oqimida joylashgan bo‘lib, uning maydoni 72,9 kv.km.ni tashkil 

etadi. Shahar Shimoliy–Sharqdan Buxoro tumani, Janubiy–Sharqdan esa Kogon tumani bilan chegaradosh. 
Chegaraning umumiy uzunligi 40 kmni tashkil qiladi.

Hozirgi vaqtda Buxoro shahri aholisi 280,6 ming kishidan iborat bo‘lib, uning 8,8 foizi qishloqlarda, 91,2 
foizi esa shaharda istiqomat qiladi. Mehnat resurslari shahar aholisining 58,3 foizini tashkil etadi.

Shuningdek, bugungi kunda faoliyat ko‘rsatayotgan korxonalar soni 7518 tani tashkil etadi. Shundan soha-
lar bo‘yicha: qishloq, o‘rmon va baliq xo‘jaligida 229 ta, sanoatda 1121 ta, qurilishda 830 ta, savdoda 1887 ta, 
tashish va saqlashda 432 ta, yashash va ovqatlanish bo‘yicha xizmatlarda 883 ta, axborot va aloqada 111 ta, 
sog‘liqni saqlash va ijtimoiy xizmatlar ko‘rsatishda 267 ta, boshqa tarmoqlarda esa 1758 ta korxona mavjud.

Buxoro shahri ko‘plab tarixiy-me’moriy obidalarga boy. Shaharda 292 ta madaniy meros obyektlari davlat 
muhofazasiga olingan bo‘lib, shundan 70 tasi respublika ahamiyatiga, 222 tasi esa mahalliy ahamiyatga molik 
madaniy meros obyektlari hisoblanadi. Shahardagi 118 ta tarixiy obida BMTning Ilm-fan va madaniyat ishlari 
bo‘yicha tashkiloti – YUNESKOning Butunjahon madaniy meros ro‘yxatiga kiritilgan va davlat muhofazasiga 
olingan (1-rasm).

1-rasm: Buxoro shahrining yuqoridan olingan sur’ati (1997-yil)

Buxoro shahrining oxirgi tasdiqlangan bosh rejasi 1997-yilda “OʻzshaharsozlikLITI” DUK tomonidan ishlab 
chiqilgan va O‘zbekiston Respublikasi Vazirlar Mahkamasining 2007-yil 22-yanvardagi 19-son qarori bilan tas-
diqlangan.

Buxoro shahri bosh rejasining asosiy qoidalari shaharni shaharsozlik hamda butun viloyatning ijtimoiy-iqti-
sodiy rivojlanishining barcha omillarini hisobga olgan holda, Buxoro viloyati markazi sifatida rivojlantirishni 
nazarda tutadi. Loyihalashda tabiiy sharoitlar, uy-joy fondi, transport va muhandislik infratuzilmasi holati, 
shaharning ekologik holati hisobga olingan. Buning natijasida rejalashtirishni tashkil etishda quyidagi asosiy 
tamoyillar belgilangan: mavjud binolarni maksimal darajada saqlash; funksional rayonlashtirishni optimal-
lashtirish; oldingi rejalashtirish ishlari tahlili va so‘nggi o‘n yillikda shaharni rivojlantirishni hisobga olgan holda 
shahar rivojlanishining maqbul yo‘nalishini tanlash; shaharning barcha qismlari o‘rtasida qulay transport va 
piyodalar qatnovini ta’minlash; aholiga me’yoriy madaniy-maishiy xizmat ko‘rsatishni tashkil etish; shaharni 
ko‘kalamzorlashtirishning yagona tizimini yaratish; tashqi va ichki munosabatlarning oqilona yechimi va o‘zaro 

ta’siri; umumiy ekologik vaziyatni yaxshilash; shaharning rejalashtirish tuzilmasini uzoq muddatli dinamik rivoj
lantirish uchun shart-sharoitlar yaratish.

Yuqoridagilarning amalga oshirilishi Buxoro shahri aholisi uchun qulay yashash sharoitlarini yaratishga, 
ularning ehtiyojlarini qondirishga, shuningdek, majmuaning barcha qismlarini jadal va mutanosib rivojlanti
rishga xizmat qiladi.

Buxoro shahrining 2022-yildan 2040-yilgacha boʻlgan davrga moʻljallangan bosh rejasining asosiy yechim-
lariga ko‘ra, bosh rejani ishlab chiqishda aholi punktining iqtisodiy, sanoat va hududiy salohiyati hamda aholi
ning o‘sish sur’atlari kabi ko‘rsatkichlar inobatga olingan.

1. Bosh rejani asosiy koʻrsatkichlari:
Bosh rejani asosiy ko‘rsatkichlari quyidagicha belgilangan: loyihalashni boshlash davri – 2022-yil; loyiha

ning hisob davri – 2040-yil; qurilishning birinchi navbati – 2030-yil. Aholi soni bo‘yicha esa loyihalashni boshlash 
davrida 281 ming kishi, qurilishning birinchi navbatida 310 ming kishi, loyihaning hisob davrida esa 350 ming 
kishiga yetishi hisoblab chiqilgan. Hudud bo‘yicha esa shaharning maydoni 2022-yilda 7988,45 ga, qurilishning 
birinchi navbatida 2030-yilda 10216,3 ga, loyihaning hisob davrida esa 2040-yilda 11438,8 ga.ni tashkil etadi.

2. Bosh rejani hayotga tadbiq etishning asosiy yechimlari:
Bosh rejani hayotga tadbiq etishning asosiy yechimlari quyidagilardan iborat: 2022-yilda Buxoro shahri

ning chegara loyihasi ishlab chiqiladi. Qurilishning birinchi navbatida 2030-yilgacha 2227,85 ga, loyihaning 
hisob davrida 2040-yilgacha 1222,5 ga, jami 3450,35 ga yer maydonini Buxoro shahar hududiga Buxoro va 
Kogon tumanlari hududidan bosqichma-bosqich o‘tkazish rejalashtirilgan. Ushbu jami 3450,35 ga yer may-
donini bosqichma-bosqich ekin yer toifasidan chiqarish ko‘zda tutilgan.

Qurilishning birinchi navbati doirasida 2030-yilgacha Janafarxona, Rabotiqozi, O‘zbakon, Xumin, 
Ko‘chabog‘, Zarmanoq, Nurafshon, Ko‘lisho‘ra, Xo‘jamushkin, Foshun, Udurg‘i, Olotxona, Burqut, Gulobiyon, 
Safedmo‘y, Sheyxoncha, Rabotak, Urganjion aholi punktlarida doimiy ro‘yxatda turgan aholi sababli ushbu 
punktlardagi yer maydonlarini shahar hududiga o‘tkazish choralari ko‘riladi.

Tasdiqlangan bosh reja asosida, qurilishning birinchi navbatida 2030-yilgacha urbanizatsiya jarayonla
rini jadallashtirish maqsadida Rabotak massivi hududidan 80 ga yer maydoni, shuningdek, shaharning A-380 
“G‘uzor–Buxoro–Nukus–Beyneu” avtomobil yo‘li hamda Oqmaschit ko‘chalari kesishmasida joylashgan 102 
ga yer maydonlarini ekin yer toifasidan chiqarib, yangi mikrorayonlar tashkil etish va ularni kommunikatsiya 
tarmoqlari bilan ta’minlash rejalashtirilgan.

Shuningdek, shaharning Alpomish, Turdi Farog‘iy hamda A-380 aylanma yo‘li kesishmasidagi Buxoro 
tumanining Burqut aholi punktida joylashgan 50 ga yer maydonida “Yangi O‘zbekiston bog‘i”ni tashkil etish 
belgilangan.

Buxoro shahrining tarixiy markaziy qismi 216 ga hududda joylashgan bo‘lib, u yerda 4500 ga yaqin turar va 
noturar obyektlarni “Buxoro tarixiy markaziy qismida milliy arxitektura qiyofasini saqlab qolish” dasturi doirasida 
muhofaza qilish ko‘zda tutilgan (2,3,4-rasm).

 

2-rasm: Yangi Oʻzbekiston bogʻi loyihasi

3-rasm:  A-380 “Gʻuzor-Buxoro-Nukus-Beyneu” avtomobil yoʻli hamda Oqmaschit koʻchalari kesishmasida 
joylashgan yangi Mikrorayonlar hamda “Buxara SITI” loyihasi

4-rasm: Buxoro shahar bosh rejasida innovatsion loyihalarning joylashuvi

3. Transport, avtomobil yo‘llari va ko‘chalar hisob davrida: magistral ko‘chalarning uzunligini 102,6 km dan 
– 203,0 km gacha oshirish (birinchi navbatda 158,1 km gacha). Qurilishning birinchi navbati 2030-yilga qadar 
Buxoro shahrini o‘rab turuvchi A-380 “G‘uzor–Buxoro–Nukus–Beyneu” hamda M-37 “Samarqand–Buxoro–
Turkmanboshi” avtomobil yo‘llarini bog‘lovchi xalqa yo‘lini qurishni tugatish choralari ko‘riladi. Loyihaning hisob 
davri 2040-yilga qadar bosh rejada qurilishi ko‘zda tutilgan barcha aholi punktlarini tutashtiruvchi yangi yo‘llar 
quriladi. Shahardagi sanoat hududida logistikani yaxshilash maqsadida Alpomish ko‘chasidan A-380 G‘uzor–
Buxoro–Nukus–Beyneu avtomobil yo‘liga ulanish uchun temir yo‘l ustidan ko‘prik (yo‘l o‘tkazgich) qurish 
taklif etiladi. Rekonstruksiya qilinadigan ko‘chalar uzunligi – 81,9 km, yangi avtomobil yo‘llarini ochish – 46,0 

Innovatsion loyihalarning bosh 
rejada joylashuvi

km. Kanallar, avtomobil yo‘llari va temir yo‘l liniyalari orqali olib boriladigan muhandislik inshootlari qurilishi, 
qatnov qismlarini talab qilinadigan me’yoriy qiymatgacha kengaytirish, obodonlashtirish ishlari belgilangan. 
Asosiy konstruktiv avtomobil yo‘llarining zamonaviy o‘lchamlari – Navoiy, Naqshband, Alpomish, G‘ijduvon, 
Gazli va Zarafshon avtomobil yo‘llari. Aylanma avtomagistral va shahardan tashqi chiqish yo‘llari kesishmasida 
ikki qavatli to‘rtta transport chorrahasini qurish, temir yo‘l liniyalarining shahar avtomobil yo‘li bilan kesishgan 
joyida yo‘l o‘tkazgich qurish, mavjudlarini rekonstruksiya qilish va beshta yangi ko‘prik o‘tish joylarini (Jandor, 
Shohrud, Shayxon, Chor-Bakr kanallari ustidan) qurish ko‘zda tutilgan.

4. Injener-texnik infratuzilma sohasi bo‘yicha. Suv ta’minoti yo‘nalishida: elektr uzatish liniyalari (LEP) dan 
qo‘riqlash zonalari buzilishining oldini olish uchun loyihada bir qator 110 va 35 kV elektr uzatish liniyalarini 
demontaj qilish va ularni xavfsizlik zonalariga mos ravishda ko‘chirish (110 kV elektr uzatish liniyalari – demon-
taj uzunligi 4,132 km, umumiy uzunligi 11,5 km; 35 kV elektr tarmoqlari – demontaj uzunligi 40,38 km, umumiy 
uzunligi 69,952 km) taklif etiladi. Turar-joylarda joylashgan podstansiyalar yaqinida akustik rejimni tartibga 
solish, shovqindan himoya qilish choralari joriy etilishi tavsiya etiladi.

Suv ta’minoti tizimini takomillashtirish doirasida 53,1 km uzunlikdagi yangi taqsimlovchi suv tarmoqlari 
qurilishi va 181,85 km uzunlikdagi buzilgan suv tarmoqlarini bosqichma-bosqich rekonstruksiya qilish (shu 
jumladan Kuyumazor–Buxoro suv quvuri – 24,0 km va Buxoro–Kogon suv quvuri – 5,85 km) rejalashtirilgan. 
Markazlashtirilgan kanalizatsiya tizimini takomillashtirish va kengaytirish, Buxoro tozalash inshootlarini rekon-
struksiya qilish va modernizatsiya qilish, 157,4 km yangi kanalizatsiya tarmoqlari qurish, 54,37 km mavjud 
kanalizatsiya tarmoqlari va kollektorlarini rekonstruksiya qilish, SP-8, SP-9 nasos stansiyalarini va GKNS-1 
bosh nasos stansiyasini rekonstruksiya qilish, KNS-Medgorodok, KNS-Dilkusho, KNS-Rohat, KNS-Ko-
ganskoye avtomagistrali-1 kanalizatsiya nasos stansiyalarini qurish, “Suvokova” shahrini inshootlar va tarmo-
qlarda ta’mirlash va ta’mirlash ishlarini bajarish uchun texnika bilan jihozlash, kanalizatsiya qilinmagan aholi 
uchun drenaj stansiyasi qurilishi nazarda tutilgan.

Shaharni sanitariya tozalash ishlarini yaxshilash uchun 80 dona maishiy chiqindilarning alohida kom-
ponentlarini yig‘ish uchun zamonaviy modulli beton maydonchalar qurish, chiqindilarni qayta ishlash zavo-
dida qattiq maishiy chiqindilarning 50 foizini qayta ishlash, yangi poligonlar qurish va mavjud poligonda qattiq 
maishiy chiqindilarni saqlash, siqish va izolyatsiya qilishni mexanizatsiyalash, poligonga asfalt-beton yo‘llarni 
qurish, sanitariya bazasini rekonstruksiya qilish va 63 dona texnika bilan ta’minlash rejalashtirilgan.

Buxoro shahrini 100 foiz gazlashtirish maqsadida Gazli–Kogon magistral gaz quvurining 17,1 km qismini 
demontaj qilish, birinchi bosqichda 18,2 km uzunlikdagi yangi quvurlar yotqizish, yuqori bosimli gaz quvuri (2,1 
km) va o‘rta bosimli gaz quvuri (46,0 km) qurish ko‘zda tutilgan. Qo‘shimcha ravishda yuqori bosimli (2 dona) 
va o‘rta bosimli (178 dona) gidravlik sindirish qurilmalari o‘rnatiladi. “Shayxoncha” gaz taqsimlash stansiyasini 
1,5 km g‘arbga, “Sohibkor” stansiyasini 5 km sharqqa ko‘chirish tavsiya etiladi.

Sug‘orish tizimini rekonstruksiya qilish doirasida 1-bosqichda 4985,6 ga yer maydonini sug‘orish uchun 
LR-6 (15,0 km), LI-1 (30,0 km), D-300 mm (10,0 km), D-200 mm (13,0 km) va D-100 mm (16,0 km) purkagich 
liniyalari hamda 20 km uzunlikdagi sprinkler qurilmalari qurilishi nazarda tutilgan.

Drenaj tarmog‘ini rekonstruksiya qilish bo‘yicha 1-bosqichda 1330 ga maydonni drenajlash uchun qiya-
liklarni tozalash, mavjud kollektor va drenajlarning tubini chuqurlashtirish (68,0 km) va quduqlarni kompleks 
ta’mirlash rejalashtirilgan. Shuningdek, ekologik monitoring tizimini (havo, yer usti suvlari, suv ekotizimlari, 
tuproqlar, radiatsiya va elektromagnit muhit sifati monitoringi) shakllantirish tavsiya etiladi.

5. Shaharning ekologik rivojlanishi. Buxoro bosh rejasida 2030-yilgacha atrof-muhitni muhofaza qilish 
bo‘yicha ustuvor chora-tadbirlar sifatida sanoat zonalarini inventarizatsiya qilish, obodonlashtirish va ko‘ka-
lamzorlashtirish, 1-sonli Janubi-Sharqiy sanoat zonasidagi rejasiz turar-joylarni buzish, sanoat va turar-joy 
binolari chegarasida sanitariya muhofaza zonalarini yaratish belgilangan. Shuningdek, ekologik xavfli ishlab 
chiqarish obyektlarini (“Buxoro don mahsulotlari” AJ, pivo zavodi, pilla quritish zavodi, g‘isht zavodlari, devor 
bloklari ishlab chiqarish, ta’mirlash-mexanika korxonalari, avtobaza, MCHJ “Taksi remont mashservis”, “Buxoro 
ekskavator”) shahar hududidan olib chiqish tavsiya etiladi.

Suv xo‘jaligidan tashqari obyektlarni olib tashlab, shahar kanallari bo‘yida qirg‘oqbo‘yi zonalarni tashkil 
etish, ekologik monitoring va ekologik xavfsizlikni ta’minlash, shahar ekologiyasini yaxshilash, tuproq, yer, yer 
usti suvlari ifloslanishini kamaytirish, suv yo‘qotilishini oldini olish, yer osti suvlari sathini barqarorlashtirish, 
atmosfera havosi sifatini oshirish ko‘zda tutilgan. Transport infratuzilmasini takomillashtirish, ko‘kalamzor-
lashtirilgan va suv chiqadigan hududlarni me’yoriy ko‘rsatkichlarga yetkazish, tuproq suvlari monitoring tizimini 
tashkil etish, sanoat korxonalari va qabristonlardan sanitariya xavfsiz zonalarni yaratish, yashil hududlar may-
donini kengaytirish, mavjud bog‘lar, yashil bog‘lar va rekreatsion hududlarni rekonstruksiya qilish va yangilarini 
tashkil etish rejalashtirilgan.

X u l o s a  v a  t a k l i f l a r
Yuqoridagi tahlillar shuni ko‘rsatadiki, Buxoro shahri turar-joy hududlarini takomillashtirish jarayonida 

muhandislik-kommunikatsiya infratuzilmasini yangilash, ijtimoiy xizmatlar sifatini oshirish va yashil hududlar 
ulushini ko‘paytirish dolzarb vazifa bo‘lib qolmoqda. Hududlarni rejalashtirishda tarixiy merosni asrash, arxitek-
tura ko‘rinishini bir xillikdan xalos etish hamda zamonaviy ekologik standartlarni tatbiq etish orqali aholiga qulay 
yashash muhiti yaratish imkoniyatlari mavjud.

Kelgusida Buxoro shahri turar-joy hududlarini rivojlantirishda kompleks yondashuvni kuchaytirish, ya’ni 
iqtisodiy, ekologik va ijtimoiy jihatlarni uyg‘unlashtirish, shahar bosh rejasini zamonaviy urbanistik talablar aso-
sida takomillashtirish, xususiy sektor investitsiyalarini jalb qilish va aholining ehtiyojlari asosida innovatsion 
rejalashtirish konsepsiyalarini joriy etish maqsadga muvofiqdir. Bu esa Buxoro shahrini yashash uchun yanada 
qulay, barqaror va raqobatbardosh urbanistik makonga aylantirish imkonini beradi.

